
ᑎᑎᖅᑲᑦ ᐅᓂᒃᑳᓕᐊᖑᓯᒪᔪᑦ ᐱᓪᓗᐊᑕᖏᓐᓂᑦ  

ᕿᑭᖅᑖᓗᒻᒥ ᑐᑦᑐᐃᑦ ᖃᑦᓯᐅᓕᕐᓂᖏᓐᓂᑦ ᐱᓪᓗᐊᑕᖏᓐᓂᑦ ᐅᓂᒃᑳᓕᐊᖑᓯᒪᔪᑦ ᑎᑎᖅᑲᑦ 2015-2018 

ᓄᓇᓕᓐᓂ ᐊᖑᓇᓱᑦᑏᑦ, ᒥᑭᒋᐊᕐᓂᐊᖅᑏᓪᓗ, ᐊᒻᒪ ᓄᓇᓕᕐᓂᒥᐅᑕᐃᑦ ᓇᓗᓇᐃᔭᐃᒋᐊᓕᓚᐅᖅᑐᑦ 
ᖃᑦᓯᓐᓇᕈᖅᐸᓪᓕᐊᓕᕐᓂᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ 1990 ᐊᕐᕌᒍᐃᑦ ᕿᑎᐸᓗᖏᓐᓂᑦ ᓄᖕᖑᖏᓐᓄᑦ. 2014-ᒥ ᓄᓇᕗᒻᒥ 
ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (DOE) ᖃᖓᑕᓲᒃᑯᑦ ᖃᐅᔨᓴᓕᓚᐅᖅᑐᑦ ᕿᑭᖅᑖᓗᒻᒥ, ᐃᓗᐃᓪᓕᖅ ᓄᕗᐊᕐᔪᒃᔪᐊᕌᓗᖕᒥ ᐊᒻᒪ 
ᐊᕙᑎᖏᓐᓃᑦᑐᓂᑦ ᕿᑭᖅᑕᓂᒃ ᓇᓚᐅᑦᑖᕈᒪᓪᓗᒋᑦ ᖃᑦᓯᐅᓂᖏᑦ. ᓇᓚᐅᑦᑖᖅᑕᐅᓚᐅᖅᑐᑦ 4,652 ᑐᑦᑐᐃᑦ, ᕿᑭᖅᑖᓗᒻᒦᓚᐅᖅᑐᑦ 
ᐊᒻᒪ ᐊᕙᑎᖏᓐᓂ ᕿᑭᖅᑕᓂ. ᐱᔾᔪᑎᐅᓗᑎᒃ ᑐᑦᑐᐃᑦ ᖃᑦᓯᓐᓇᕈᕐᓯᒪᓪᓗᐊᓚᐅᕐᓂᖏᓐᓂᑦ ᕿᑭᖅᑖᓗᒻᒥ, ᑕᖅᑭᓄᑦ 
ᑎᓴᒪᐅᔪᖅᑐᓄᑦ (8) ᑐᑦᑐᒋᐊᖃᖅᑎᑕᐅᓚᐅᕈᓐᓃᖅᑐᑦ ᐱᒋᐊᖅᑐᑎᒃ ᔮᓐᓄᐊᕆ 1, 2015 ᑭᖑᓂᐊᒍᑦ ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) 250 ᐸᓐᓂᐅᓂᖏᑦ. ᐱᔾᔪᑎᐅᓗᑎᒃ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᖃᑦᓯᐅᓂᖏᑦ ᐊᒻᒪ ᖃᑦᓰᓐᓇᐅᓗᐊᓕᕐᓂᖏᑦ ᐊᕙᑎᓕᕆᔨᒃᑯᑦ ᖃᐅᔨᓴᖅᐸᓕᓚᐅᖅᑐᑦ 
ᐅᑭᐊᖑᓕᕋᐃᒻᒪᑦ ᐊᒻᒪ/ᐅᕝᕙᓘᓐᓃᑦ ᐅᐱᕐᖓᓵᒃᑯᑦ ᖃᖓᑕᓲᒃᑯᑦ ᖃᐅᔨᓴᖅᐸᑦᑐᑎᒃ 2015-ᒥᑦ 2018-ᒧᑦ. 

ᑐᕌᒐᕆᔭᐅᓚᐅᖅᑐᑦ; 1) ᓇᓗᓇᐃᖅᑕᐅᒍᒪᓪᓗᑎᒃ ᐆᒪᑦᓯᐊᕆᓐᓂᖏᑦ ᒪᓕᑦᑐᒋᑦ ᖃᓄᑎᒋ ᕿᑐᕐᖏᐅᓂᖏᑦ ᐊᒻᒪ ᓄᓇᒥ 
ᖃᑦᓯᐅᓂᖏᑦ; ᓲᕐᓗ ᖃᑦᓯᐅᕙᑦ ᐊᖑᓴᓪᓗᐃᑦ, ᐸᓐᓃᑦ, ᐊᕐᓇᐃᑦ, ᓄᕐᕋᒥᓃᑦ ᐊᒻᒪ ᓄᕐᕋᐃᑦ. 2) ᓇᓗᓇᐃᖅᑕᐅᒍᒪᓪᓗᑎᒃ ᖃᓄᑎᒋ 
ᕿᑐᕐᖏᐅᑎᒋᒻᒪᖔᑕ ᑐᑦᑐᐃᑦ ᒪᓕᑦᑐᒋᑦ ᓇᒦᓐᓂᖏᑦ ᓄᓇᒥ ᖃᑦᓯᐅᓂᖏᑦ; ᐊᒻᒪ ᐅᐱᕐᖓᑦᓵᖑᑎᓪᓗᒍ ᖃᐅᔨᓴᓚᐅᖅᑎᓪᓗᒋᑦ, 
ᓇᓗᓇᐃᔭᐃᓗᑎᒃ ᖃᐅᔨᓴᐅᑎᐅᔪᑦ ᓄᕐᕋᐅᓂᖏᓐᓂᑦ ᐊᒻᒪ ᐅᑭᐅᖑᓚᐅᖅᑎᓪᓗᒍ ᖃᑦᓯᐅᓕᕐᓂᖏᓐᓂᑦ ᓇᓗᓇᐃᔭᐃᓯᒪᒐᓚᒻᒪᖔᑕ 
ᖃᖓᒃᑯᑦ ᐊᒥᓱᕈᖅᐸᓪᓕᐸᒻᒪᖔᑕ ᐅᕝᕙᓘᓐᓃᑦ ᖃᑦᓰᓐᓇᕈᖅᐸᓪᓕᕐᓯᒪᒻᒪᖔᑕ. 3) ᖃᐅᔨᓴᖅᑕᐅᓗᑎᒃ ᐸᓐᓂᐅᓂᖏᑦ 
ᓇᓗᓇᐃᔭᐃᓇᓱᓪᓗᑎᒃ ᐸᓐᓃᓇᕐᓂᒃ ᑐᑦᑐᖃᑦᑕᖁᔨᓂᖅ ᐃᓚᖕᖓᐃᓗᐊᑎᑦᓯᓕᖕᖏᒃᑲᓗᐊᕐᒪᖔᑦᑕ ᐸᓐᓂᐅᓂᖏᓐᓂᑦ 
ᐊᕝᕕᐊᕈᑎᐅᓕᕐᓗᑎᒃ ᓄᓕᐊᖃᑦᑕᕐᓂᖏᓐᓄᑦ. 4) ᖃᐅᔨᓴᖅᑕᐅᓂᑯᒥᓂᕐᓂᒃ ᓄᐊᑦᓯᓯᒪᓗᑕ ᓇᓚᐅᑦᑖᕈᑎᑦᓴᐅᔪᓐᓇᖅᑐᓂᒃ ᒫᓐᓇᒃᑯᑦ 
ᑐᑦᑐᐃᑦ ᖃᑦᓯᐅᓕᕐᓂᖏᓐᓂᑦ ᐆᑦᑑᑎᖃᖅᐸᓪᓗᑕ, ᐱᓕᕆᔾᔪᑎᒋᕙᓪᓗᒋᑦ ᐃᓘᓐᓇᑎᒃ ᖃᑦᓯᐅᓕᕐᓂᖏᓐᓅᖓᔪᑦ ᖃᐅᔨᓴᖅᑕᐅᓂᑯᒥᓃᑦ 
ᓇᓚᐅᑦᑖᕈᑎᒋᒐᔭᕐᓗᒋᑦ ᐊᑐᕐᓗᑕ 2014-ᒥ ᖃᑦᓯᐅᓕᕐᓂᖏᓐᓂᑦ ᓇᓚᐅᑦᑖᕈᑎᐅᓯᒪᔪᓂᒃ. 5) ᑐᓴᐅᒪᑎᑦᓯᓗᑕᓗ ᐊᐅᓚᑦᓯᔾᔪᑎᓄᑦ 
ᐅᖃᐅᓯᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᒫᓐᓇᓂᓴᕐᓂᒃ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH). 

ᖃᐅᔨᓴᓚᐅᖅᑐᒍᑦ 911-ᓂᒃ ᑲᑎᑦᑐᒋᑦ ᑐᑦᑐᓂᒃ (ᐸᓐᓂᓂᒃ, ᐊᕐᓇᓂᒃ, ᓄᕐᕋᒥᓂᕐᓂᒃ, ᐊᒻᒪ ᓄᕐᕋᕐᓂᒃ) ᐅᑭᐊᖓᓂ 2015,  
1,266-ᓂᑦ ᐅᐱᕐᖓᑦᓵᖑᑎᓪᓗᒍ ᐊᒻᒪ 901-ᓂᑦ ᐅᑭᐊᖓᓂ 2016, 1,514−ᓂᑦ ᐅᐱᕐᖓᑦᓵᖑᑎᓪᓗᒍ ᐊᒻᒪ 316−ᓂᑦ ᐅᑭᐊᖓᓂ 
2017 ᐊᒻᒪ 1,433−ᓂᑦ ᐅᐱᕐᖓᑦᓵᖑᑎᓪᓗᒍ 2018. 

ᕿᑭᖅᑖᓗᖕᒥ ᐅᐊᓐᓇᖓᓂ ᓄᕐᕋᐃ ᐊᒻᒪ ᐊᕐᓇᐃᑦ ᖃᑦᓯᐅᓂᖏᑦ ᐊᔾᔨᒌᑉᐸᓚᐅᖏᑦᑐᑦ 2015-ᒥᑦ 2017-ᒧᑦ. ᐅᐱᕐᖓᓵᒃᑯᑦ ᓄᕐᕋᐃ 
ᐊᒻᒪ ᐊᕐᓇᐃᑦ ᖃᑦᓯᐅᓂᖏᑦ ᐊᒥᓱᕈᖅᐸᓪᓕᕐᓯᒪᓚᐅᖅᑐᑦ 2017−ᒥᑦ 2018−ᒧᑦ. ᖃᑦᓰᓐᓇᕈᕐᓯᒪᓕᕐᓂᖏᑦ ᐸᓐᓃᑦ 
ᖃᐅᔨᓴᖅᑕᐅᓚᐅᖅᑐᑦ ᐅᑭᐊᖏᑕ ᐊᑯᓐᓂᖏᓐᓂ 2016 ᐊᒻᒪ 2017 ᐊᒻᒪ ᑕᒪᐅᓇ ᐊᑦᑐᐃᓂᖃᕐᓯᒪᔪᔮᖅᑐᖅ ᐸᓐᓂᐅᓂᖏᓐᓂᑦ 
ᐃᓗᐊᓂ ᕿᑭᖅᑖᓗᖕᒥ ᐅᐊᓐᓇᖓᓂ ᐱᔾᔪᑎᒋᓪᓗᒍ ᐸᓐᓃᓇᕐᓂᒃ ᐊᖑᓇᓱᒋᐊᖃᖅᑎᑕᐅᓯᒪᓂᖏᑦ. 

ᕿᑎᐊᓂ ᕿᑭᖅᑖᓘᑉ ᓄᕐᕋᐃᑦ ᖃᑦᓯᐅᓂᖏᑦ ᐅᐱᕐᖓᑦᓵᖑᑎᓪᓗᒍ ᐊᒥᓱᕈᕐᓯᒪᓚᐅᖅᑐᑦ 2016−ᒥᑦ 2018−ᒧᑦ. ᖃᑦᓯᐅᓂᖏᑦ ᐸᓐᓃᑦ 
ᐊᕐᓇᓄᑦ ᐅᑭᐊᖓᓂ 2015 74-ᖑᓚᐅᖅᑐᑦ ᐸᓐᓃᑦ: 100 ᐊᕐᓇᐃᑦ. 

ᖃᑦᓰᓐᓇᕈᕐᓯᒪᓚᐅᖅᑐᑦ ᐅᑭᐊᕐᒥ ᓄᕐᕋᐃᑦ ᖃᐅᔨᓴᖅᑕᐅᒐᒥᒃ ᕿᑭᖅᑖᓘᑉ ᓂᒋᖓᓂ ᐊᑯᓐᓂᖏᓐᓂ ᐊᕐᕌᒎᒃ 2015 ᐊᒻᒪ 2016. 
ᐊᒥᓱᕈᕐᓯᒪᓚᐅᖅᑐᑦ ᓄᕐᕋᐃᑦ ᖃᐅᔨᓴᖅᑕᐅᒐᒥᒃ ᐅᐱᕐᖓᑦᓵᖑᑎᓪᓗᒍ 2016−ᒥᑦ 2018−ᒧᑦ. ᖃᑦᓯᐅᓂᖏᑦ ᐸᓐᓃᑦ ᐊᕐᓇᓄᑦ 
ᕿᑭᖅᑖᓘᑉ ᓂᒋᖓᓂ ᐅᑭᐊᖓᓂ ᒥᑭᓪᓕᓯᒪᓚᐅᖅᑐᑦ 2015−ᒥᑦ 2016−ᒧᑦ.  

ᐅᖃᐅᓯᐅᔪᒪᓪᓗᐊᖅᑐᖅ ᖃᑦᓰᓐᓇᕈᕐᓯᒪᓚᐅᕐᓂᖏᑦ ᑐᑦᑐᐃᑦ ᖃᐅᔨᓴᖅᑕᐅᑎᓪᓗᒋᑦ ᑭᙵᐃᓚᒥ 655-ᓂᑦ ᐅᐱᕐᖓᑦᓵᖓᓂ 2017 
ᑲᑎᑦᑐᒋᑦ 302−ᓄᑦ ᐅᐱᕐᖓᑦᓵᖓᓂ 2018. ᐃᓚᒋᔭᐅᔪᑦᑕᐅᖅ ᖃᑦᓰᓐᓇᕈᖅᐹᓪᓕᕐᓯᒪᔪᓄᑦ ᖃᐅᔨᓴᖅᑕᐅᓚᐅᖅᑐᓄᑦ ᑐᑦᑐᓂᑦ 
2018−ᒥ, ᐊᒥᓱᐊᓗᐃᑦ ᑐᑦᑐᐃᑦ ᖃᐅᔨᔭᐅᓚᐅᖅᑐᑦ ᑎᒥᖏᑦ ᐱᐅᓗᐊᖅᑎᓐᓇᒋᑦ ᐊᒻᒪ ᐃᓛᓐᓂᓚᐅᓲᒐᓗᐊᖅ ᑐᖁᖓᔪᓂᑦ 
ᑐᑦᑐᓯᐊᖅᑐᖃᖅᐸᓚᐅᖅᑐᖅ. ᑕᒪᓐᓇ ᒪᓕᖅᑐᖅ ᑐᖁᕙᓚᐅᖅᑐᓂᒃ ᖃᐅᔨᔭᐅᕙᓚᐅᖅᑐᓂᒃ ᐅᑭᐅᖓᓂ 2015/2016 47-ᖑᔪᑦ 
ᑐᖁᖓᔪᑦ ᑐᑦᑐᐃᑦ ᓇᓂᔭᐅᓚᐅᕐᓯᒪᒻᒪᑕ. 


